
Sakshandsamar: 

Arkivsaksnr.:
06/01516



MØTEBOKA FRÅ MØTE 14.12.2006

Saksnr :
Utval:
Møtedato.

0001/07
Formannskapet
25.01.2007

Rådmannen si tilråding:

Møteboka frå møte i formannskapet 14.12.2006 vert godkjent slik ho ligg føre.  
Saksdok :

Møteboka frå møte i formannskapet 14.12.2006.

Bakgrunn:

Møteboka frå møte i formannskapet er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01518



POLITISK KVARTER

Saksnr :
Utval:
Møtedato.

0002/07
Formannskapet
25.01.2007

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskaps- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla   ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/01517



REFERAT OG MELDINGAR

Saksnr :
Utval:
Møtedato.

0003/07
Formannskapet
25.01.2007

Rådmannen si tilråding:

Vert lagt ved møteboka.  
Saksdok :

1.     Sjøfartsdirektoratet, brev av 07.12.2006, om søknad om ”Austevoll” som heimstad i 

        samband med registrering av skip.

2.     Kommunalbanken AS, brev av 14.12.2006, om justering av p.t. renta.

3.     Fylkesmannen i Hordaland, brev av 15.12.2006, om skatt på eige og inntekt pr. 

        30.11.2006.  
4.     HSD Sjø AS, kopi av brev av 28.12.2006, om bompengar for november 2006.

5.     Økonomisjefen, skattefordeling 2006.

6.     Kommunal- og regionaldepartementet, brev av 21.12.2006, om statsbudsjettet 2007 – 

        det økonomiske opplegget for kommunar og fylkeskommunar etter Stortinget sitt 

        budsjettvedtak.

7.     Arbeidsgruppa for arbeidsgjevaravgiftskommunane, rapport frå arbeidsgruppa 2. halvår 

        2006.

8.     Austevoll kommune og Austevoll Næringsråd, brev av 05.01.2007, om 

        kompetansesenter for distriktsutvikling.

9.     Samarbeidsrådet for Sunnhordland, brev av 08.01.2007, om fiskerihamneprosjekt – 

        innspell til NTP.

10.   Ordførar, notat av 15.01.2007, om vitjing av samferdselsutvalet i Hordaland.

10.   Hordaland fylkeskommune, brev av 08.01.2007, om kompetansesenter for 

        distriktsutvikling – søknader om lokalisering i Hordaland.

11.   Varaordføraren, brev av 15.01.2007, om oljevernberedskapen i Austevoll. 

12.   Brannsjefen, notat av 16.01.2006, om oljevernberedskapen i Austevoll. 

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 232  

Arkivsaksnr.:
07/00020



MELDING OM SKATTEINNGONGEN FOR DESEMBER 2006

Saksnr :
Utval:
Møtedato.

0004/07
Formannskapet
25.01.2007

Rådmannen si tilråding:

Vert lagt ved møteboka.  
Saksdok :

Melding om skatteinngongen.  
Bakgrunn:

Det vert med dette meldt frå om at det for desember 2006 vert fordelt kr. 960.821,- i skatt til Austevoll kommune.  For desember 2005 vart det fordelt kr. 2.614.327,-.  Det vil seia ein reduksjon på kr. 1.653.506,-, eller 63,2 %.

Samla skatteinntekter for 2006 vert dermed på kr. 94.310.804,-, mot kr. 86.070.880,- i 2005.  Det svarer til ein auke på kr. 8.239.924,-, eller 9,6 %.    
I budsjettet for 2006 var det rekna med skatteinntekter på 89.800.000,-.  Det svarer til ein auke på kr. 3.729.228,-, eller 4,3 % i forhold til skatteinntektene for 2005.

Vurdering:

Skatteinntekter 2006 samanlikna med tidlegare år (1.000 kroner)

	Månad/år
	    2002                
	     2003
	    2004
	    2005
	    2006

	1.   kvartal
	    26.393
	   28.142
	   25.787
	   29.558
	   32.952

	2.   kvartal
	   15.076
	   13.637
	   14.787
	   13.850
	   17.522

	3.   kvartal
	   22.203
	   24.088
	   22.636
	   24.055
	   26.480

	Oktober
	        972
	     1.874
	     3.522
	        985
	     1.607

	November
	   15.249
	   10.051
	   13.612
	   15.008
	   14.789

	Desember
	     3.480
	     1.906
	 -   1.390
	     2.614
	        961

	Sum heile året
	   83.373
	   79.698
	   78.953
	   86.071
	   94.311

	%-endring frå førre år
	   +   7,2
	   -   4,4
	   -   0,9
	   +   9,0
	   +   9,6


  
Desember vart ein langt dårlegare skattemånad enn rekna med.  Skatteauken samla for heile året vart på 9,6 % i forhold til 2005.  Likevel er skatteauken i Austevoll lågare enn på landsbasis, som er på 11,8 %.   Austevoll kommune sine skatteinntekter medrekna delar av selskapsskatten ligg på 104,0 % av landsgjennomsnittet.  

I forhold til den prognosen som vart lagt fram under budsjettkontrollen etter 1.halvår 2006 er det ein svikt i samla skattinntekter merekna eigedomsskatt på nesten 2,3 mill. kroner.  Skatteinntektene har betydning for storleiken på det endelege rammetilskotet for 2006.  Endelege tal vil ikkje liggja føre før i byrjinga på februar 2007.

SAKSFRAMLEGG.

Sakshandsamar: 
Steinar Hole
Arkiv: 033  

Arkivsaksnr.:
06/01477



POLITISK ORGANISERING

Saksnr :
Utval:
Møtedato.

0005/07
Formannskapet
25.01.2007

Rådmannen si tilråding:

Rådmannen legg saka fram utan tilråding.  
Saksdok :

Vedtak i kommunestyresak 055/06.  
Bakgrunn:

Austevoll kommunestyre hadde i møte 01.06.2006, under sak 055/06, føre spørsmålet om medlemstalet i kommunestyret.   Det vart gjort vedtak om at kommunestyret skulle ha 21 medlemer for perioden 2007-2011.  Formannskapet skulle framleis ha 7 medlemer.  Kommunestyret ville koma attende til spørsmålet om øvrig politisk struktur med hovedutval og direkte val av ordførar m.m.

Spørsmålet om direkte val av ordførar vart førehavd av kommunestyret vi sak 071/06.  Det vart vedteke at det ikkje skulle søkjast om løyve til å halda direkte val av ordførar.

Det som då står att er den øvrige politiske strukturen.

Vurdering:

Rådmannen vil i utgongspunktet seia frå om at det er ei reint politisk sak korleis den politiske strukturen skal vera utforma.  Det vert difor berre peika på dei lovheimlar som gjeld og ulike alternativ for samansetjing, utan det det er teke stode til sjølve saka.

Etter kommunelova § 10 står kommunen fritt til å organisera sin politiske struktur, med unntak av at kommunen skal ha formannskap etter § 8 i kommunelova, eit partssamansett utval (administrasjonsutval) etter § 25 i kommunelova og kontrollutval etter § 77.  Etter § 10 kan kommunestyret sjølv opprette faste utval for kommunale føremål.   Det vil seia at kommunestyret står fritt til å organisere utvalsstrukturen med unntak av dei lovpålagde.  I tillegg skal det vera ein del utval oppretta etter særlover.   Desse er det ikkje gått nærare inn på her.

Kommunelova § 36 seier at kvart kjønn skal vera representert med minst 40%.  Det finst nokre unntak ved val til folkevalde organ som etter lov berre skal vera samansett av medlemer av kommunestyret, t.d. formannskapet    Kommunen sine hovudutval kjem ikkje inn under unntaket.  Dersom 40 %-representasjonen ikkje kan oppnåast kan hovudutvala ikkje gjera vedtak.  Dei har heller ikkje rett til å koma med tilråding til formannskap/ kommunestyre.  Utfrå dette kan utvala berre koma med innspell og uttaler til formannskap og kommunestyre.

Under konstituerande møte i kommunestyret 21.10.2003, under sak 082/03, vart det vedteke å oppretta følgjande 3 hovudutval:  
-   utval for helsevern og sosial omsorg

-   utval for undervisning og kultur

-   utval for plan, bygg og næring

Medlemane i kommunestyret, med unntak av medlemane i formannskapet og leiar i kontrollutvalet, vart fordelt på desse 3 utvala.

Under førehaving av budsjett for 2004 i kommunestyremøte 11.05.2004, sak 055/04, vedtok kommunestyret å leggja ned dei 3 hovudutvala.   Plansaker vart lagt til formannskapet.  Det vil i praksis seia at medlemane i formannskapet og er medlemer av planutvalet.  Andre saker skulle direkte til kommunestyret.

Ved vedtak i kommunestyret 15.09.2005, sak 094/05, vart hovudutval for undervisning og kultur og hovudutval for helse og sosial oppretta att.  Planutvalet skulle framleis vera samansett av formannskapsmedlemane.   Medlemtalet i dei ”nye” hovudutvala vart utvida ved at medlemane av den ”gamle” planutvalet vart fordelt på dei 2 hovudutvala.

Som nemnt er det alt vedteke at kommunestyret skal ha 21 medlemer og formannskapet 7 medlemer for komande valperiode.   Ved ei lovendring frå 1. november 2007 skal minst eitt medlem av kontrollutvalet vera medlem av kommunestyret.   Det er berre medlemane av formannskapet og minst eitt medlem i kontrollutvalet som etter kommunelova skal vera medlemer av kommunestyret.  Når det gjeld samasetjing av hovudutvala og andre kommunale nemnder står det i utgongspunktet kommunestyret fritt til å velja kven dei vil, så sant dei er valbare til kommunestyret etter vallova.

Dersom kommunen skal halda på prinsippet om gjennomgåande representasjon, kan det vera fleire alternativ for samansetjing av hovudutvala.  Ved gjennomgåande representasjon kan kommunen få vanskar med å tilfredsstilla krava etter § 36 i kommunelova om rett kjønnsrepresentasjon.  Utvala vil då ikkje ha den mynde det er meining dei skal ha, t.d. gjera vedtak innanfor dei fullmakter dei får frå kommunestyret eller koma med tilrådingar ovanfor formannskap/kommunestyret.  For at utval skal ha rett kjønnssamansetjing må ein kanskje gå utanom kommunestyre-medlemane.  I dag veit ein heller ikkje korleis kommunestyret vil verta samansett i neste valperiode.

I dei alternativa som er presentert nedanfor er føresetnaden gjennomgåande representasjon, ved at hovedutala skal samansetjast av kommunestyremedlemer.  Det er og føresetnaden at det vert eitt hovudutval for kvar av dei store sektorarne, helse og sosial og undervisning og kultur.  I tillegg eit planutval som i dag, etter § 9 nr. 1 i plan- og bygningslova.

Alternativ   I:

Formannskapet


 7  medlemer

Utval for plan, bygg og næring
 7  medlemer (dei same som i formannskapet)

Utval for helsevern og sosial omsorg
 6  medlemer

Utval for undervisning og kultur
 7 medlemer

Dermed er 20 medlemer av kommunestyret plassert i eit utval.  Det 21. medlemet vert medlem/leiar av kontrollutvalet.

Dette er den modellen som vert nytta i dag, med unntak av at medlemstala er reduserte, p.g.a. at talet på medlemer i kommunestyret er redusert.

Alternativ  II:

Formannskapet


 7  medlemer

Utval for plan, bygg og næring
 5  medlemer

Utval for helsevern og sosialomsorg
 5  evt. 6  medlemer

Utval for undervisning og kultur
 5  medlemer

Dette alternativet føreset då at 3 av formannskapet sine medlemer vert medlem/leiar i kvart sitt utval.  Den eller dei 2 kommunestyremedlemane som då vert att, vert medlem/leiar av kontrollutvalet.  Dette vil føra til at det vil vera kontakt mellom formannskapet og hovudutvala.  Arbeidsbyrda for desse vil då auka i forhold til det som er i dag.  

Alternativ III:

Formannskapet


 7  medlemer

Utval for plan, bygg og næring
 5  medlemer

Utval for helsevern og sosial omsorg
 7  medlemer

Utval for undervisning og kultur
 7  medlemer

I dette alternativet er det lagt inn ein føresetnad om at 6 av medlemane i formannskapet, med unntak av ordførar, vert plassert med 2 i kvart sitt utval.   Det kommunestyre-medlemet som då ikkje er med i eitt av utvala, vert medlem/leiar av kontrollutvalet.  Kontakten mellom formannskap og hovudutval vil då vera til stades.  Arbeidsbyrda for desse vil auka.

Rådmannen har kjennskap til at det er kommunar som har eige økonomiutval, som då er samansett på ein annan måte enn formannskapet.  Korleis samansetjinga er varierer noko frå kommune til kommune, utan at rådmannen har undersøkt det nærare.

SAKSFRAMLEGG.

Sakshandsamar: 
Astrid Norunn Fagerbakke
Arkiv: Q30  

Arkivsaksnr.:
06/01523



RV HUFTARØY – HUNDVÅKØY - NAVN PÅ BRUER - 2 NAMNESAKER

Saksnr :
Utval:
Møtedato.

0006/07
Formannskapet
25.01.2007

Rådmannen si tilråding:

  
Saka vert lagt fram utan tilråding.

Saksdok :

Brev datert 14.12.2006 frå Statens kartverk m/vedlegg, RV Huftarøy – Hundvåkøy    - Navn på nye bruer – reising av to namnesaker.

E-post datert 10.01.2007 frå Statens namnekonsulentar på Vestlandet – to nye brunamn, tilrådde skrivemåtar.

Bakgrunn:

Ferdiggjering av bruprosjektet RV-546 Huftarøy – Hundvåkøy   nærmar seg slutten, november 2007.  Prosjektet har i anleggsperioden blitt kalla for Austevollsbrua.  Brua mellom Huftarøy og Storholmen har gått for Storholmenbrua og brua mellom Austreholmen og Hundvåkøy for Hundvåkøybrua.

Det er Statens Vegvesen som avgjer namnevalet, Statens kartverk har vedtaksretten for skrivemåten til brunamna jfr. vedlagte skriv frå Statens kartverk m/vedlegg.

Austevoll kommune skal gje uttale i saka og kunngjera saka lokalt.

Saka har vore gjort kjent gjennom ”Marsteinen” og på heimesidene til Austevoll kommune.

I tillegg er saka sendt til styret for Austevoll bruselskap.

Frå ordføraren har vi fått oversendt følgjande forslag til namn:

” NAMN PÅ BRUENE - RV 546
I samband med at Austevoll kommune er invitert av Statens Vegvesen å uttale oss om bruene sine namn har eg bedt innbyggjarane om innspel.

Mange av tilbakemeldingane var at me burde nytte namna Huftarøybrua / Storholmenbrua og Hundvåkøybrua / Austevollsbrua. Innspela er omtrent fordelt jevnt mellom dei to alternativa på dei to bruene.

I tillegg er det komt ein del andre framlegg på heilt andre namn.

Dette er:

· Abelonebrua oppkalt etter Abelone Møgster

· Indre Austevollsbru og ytre Austevollsbru

· Austre Austevollsbru og Vestre Austevollsbru

· Storholmsbrua og Austreholmsbrua

· Samlingsbrua

· Sveisebrua (kommunen blir jo no samansveisa)

· Kommunebrua

Legger dette ved saka til den politiske handsaminga av namnesaka.”

Statens Vegvesen sitt forslag:

Brua mellom Indreholmen og Storholmen:    Storholmenbrua alt. Huftarøybrua.

Brua mellom Austreholmen og Hundvåkøy:  Austevollsbrua.

Statens namnekonsulentar på Vestlandet har følgjande merknad til skrivemåten i forslaget frå Statens Vegvesen:

”Skrivemåten Storholmenbrua er ikkje tilrådeleg – rett skrivemåte er Storholmbrua.

 Austevollsbrua bør endrast til Austevollbrua,  kommunenamnet skal vera utgangspunkt for  

 brunamnet.“  - jfr. E-post datert 10. januar 2007.  


Vurdering:

  
Saka vert lagt fram for formannskapet for uttale/forslag til namn på bruene.

SAKSFRAMLEGG.

Sakshandsamar: 
Bjørn Wefring
Arkiv: N02  

Arkivsaksnr.:
06/01496



RUTETRASEAR PÅ HUNDVÅKØY OG STOREKALSØY

Saksnr :
Utval:
Møtedato.

0007/07
Formannskapet
25.01.2007

Rådmannen si tilråding:

Formannsskapet godkjenner framlegg frå Fylkeskommunen til   nye busstraceèr på Hundvåkøy/Storekalsøy, men ber om at det vert teke omsyn til merknader og ønskje frå rektor ved Trolandshamar skule. Formannsskapet ber om at det vert etablert busstopp ved enden av byggefeltet eller ved rundkøyringa til nye vegen på Austevoll. 

Saksdok :

1. Brev dt 06.12.06 frå Hordaland fylkeskommune.

2. Brev dt. 02.01.07 til berørte brukare av buss på øyane. 

3. Uttale frå rektor ved Trolandshamar skule dat. 04.01.07  
Bakgrunn:

Hordaland fylkeskommune har sendt på høyring, forslag til nye bussrutetraceer på Hundvåkøy og Storekalsøy. Dette i samband med konkurranseutsetjing av bussruteproduksjonen i fylket. Det skal skje frå 01.01.08. Fylkeskommunen har satt høyringsfristen til 20. januar 07, men rådmannen har gjeve melding om at uttale frå Austevoll kjem etter 25.01.07 når saka er handsama i formannsskapet.

Saka vart sendt på høyring frå rådmannen like over nyttår til Trolandshamar skule, Storebø skule og Eidsbøen skule. Vidare til Austevoll landhandel, Austevoll idrettsklubb   (AIK) og skulekontoret.

Vurdering:

Det er kome inn ein merknad, frå Trolandshamar skule ved rektor. Han meiner det bør vera eit busstopp ved enden av byggefeltet eller ved rundkøyringa til nye vegen.  Rådmannen vil rå til at anbefalinga frå rektor vert teke omsyn til og ført vidare til fylkeskommunen fylkesutval/fylkesting som tek endeleg beslutning i sak om ruteproduksjon i kommunen  .

SAKSFRAMLEGG.

Sakshandsamar: 
Steinar Hole
Arkiv: 613  

Arkivsaksnr.:
07/00013



SAL AV KOMMUNALE BUSTADER

Saksnr :
Utval:
Møtedato.

0008/07
Formannskapet
25.01.2007

Rådmannen si tilråding:

1.   Austevoll kommunestyre vedtek at ein kommunal bustad på Eidsbøen, gnr. 43 bnr. 304, 

      og den kommunal rekkjebustaden i Bekkjarvik, gnr. 66 bnr. 10, vert lyst ut for sal.

2.   Noverande leigetakarar får forkjøpsrett til bustadane til takst.

  
3.   Rådmannen får fullmakt til å gjennomføra salet, under føresetnad av at salssummen ikkje 

      ligg vesentleg under takst.  Rådmannen får og fullmakt til å nytta meklar.

4.   Austevoll kommunestyre vedtek at salssummen skal nyttast til nedbetaling av lånegjeld.

Saksdok :

Brev av 27.12.2007 frå Høgre v/Knut K. Kalvenes.  
Bakgrunn:

Spørsmål om sal av kommunale bustader har vore til vurdering fleire gongen i kommunestyret.  Desse vurderingane har resultert i at kommunen dei siste åra har seld ein bustad på Storebø, ein i Bekkjarvik med 2 husvære og bustaden på Vinnes.    

Kommunen har att 4 bustader med 8 husvære.  Det kan gjevast følgjande opplysningar om desse bustadane:

Rekkjehus gnr. 43 bnr. 274 på Eidsbøen:   2 bustader, eitt av desse øyremerka 

        turnuslegebustad.   

                                                                    Bustadane kan seljast kvar for seg.

Einebustad gnr. 43 bnr. 303 på Eidsbøen:  2 husvære, eitt stort og eit mindre kjellarhusvære.

Einebustad gnr. 43 bnr. 304 på Eidsbøen:  2 husvære, eitt stort og eit mindre kjellarhusvære  

                                                                    som vert disponert av sosialkontoret.

Rekkjehus gnr. 66 bnr. 10 i Bekkjarvik:     2 bustader, eitt vert nytta til bustad for 

        kommunelege I.  

 
                                                        Bustadane kan seljast kvar for seg.

Bustadane vart bygd midt på 1970-talet.

I tillegg til desse Hundvåkøy trygdebustad, som alt er vedteken seld, men salet stogga p.g.a. utleige til entreprenør på vegarbeid på Hundvåkøy.  Salet vert gjennomført når leigeavtalen går ut.  

Vurdering:

Det kan i vanskelege økonomiske tider vera rett å selja unna kommunale eigedomar  , både for å halda vedlikehaldsutgiftene og andre driftsutgifter nede, og for å skaffa kapital til andre priopriterte kommunale oppgåver eller nedbetaling av gjeld.

På den andre sida kan det vera gale å selja kommunale bustader.  I ei tilsetjingssak, kan tilbod om kommunale tenestebustad, vera eit avgjerande punkt om vedkomande tek mot ei stilling eller ikkje.  Skulle kommunen stå utan tilbod om tenestebustader, er innleige på den private marknader måten å skaffa kommunale tenestefolk bustad på.  I mange tilfelle kan dette verta både dyrare og meir arbeidskrevjande enn å stilla kommunal bustad til rådvelde.  I dei aller fleste tilfelle klarer folk å skaffa seg bustad sjølv utan å gå om kommunen.

Kommunen har ikkje kapitalutgifter på sine bustader.  Låna er nedbetalte for fleire år sidan.  Husleigeinntektene for dei kommunal bustadane utgjorde i 2006 omlag 400.000 kroner. Utgiftene til drift og vedlikehald utgjorde i 2006 om lag 194.000 kroner.   Samla går såleis dette i balanse og vel så det.  

Det er og eit spørsmål om det er rett å leggja mange bustader ut for sal samstundes.  Det kan vera med på å pressa prisen nedover.  Det kan difor startast med å prøva å selja 2 av bustadane.

Etter kommunen sitt økonomi- og finansreglement, § 8, skal sal av anleggsmidlar som hovudregel skje til høgstbydande etter konkurranse som vert gjennomført i kommunal regi eller ved bruk av meklar.

I dag bur det leigetakarar i dei fleste bustadan med leigekontrakter med ei oppseiingstid på 4 månader.  Det bør difor vurderast om dei skal få høve til forkjøpsrett etter takst.   Dette er det høve til utan at det strid mot økonomi- og finansreglementet.

Førebels er det ikkje tinga takst, noko som heller ikkje vil verta gjort før det eventuelt er gjort vedtak om sal.  Takst kostar pengar.   Det er og vanskeleg å vurdera kva dei ymse bustadane er verdt og kva som er mogeleg å oppnå i den frie marknader.  Alle kan sjå at vedlikehaldet har vore forsømt i mange år, først fremst på grunn av at vedlikehaldet har vore nedprioritert.  Skal kommunen framleis eiga bustadane må vedlikehaldet prioriterast opp.  Forfallet vil i tilfelle berre auka.

Ved eventuelt sal, vil rådmannen tilrå at det vert nytta meklar.

SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
06/01458



DALSEIDE SHIPPING SERVICES AS - SØKNAD OM TO NYE KONSESJONAR 

PÅ LOKALITET RAMBJØRSNESET

Saksnr :
Utval:
Møtedato.

0009/07
Formannskapet
25.01.2007

Rådmannen si tilråding:

Austevoll kommune har vurdert søknad frå Dalseide Shipping Services AS om løyve til oppdrett av torsk på ny lokalitet Rambjørsneset  i Austevoll kommune med ei maksimal tillat biomasse (MTB) på 1.560 tonn (to konsesjonar).

Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Anlegget er lokalisert til eit akvakulturområde i sjø i samsvar med kommuneplanen.  
Saksdok :

Brev av 27.11.2006 frå Fiskeridirektoratet Region Vest.  
Brev datert  19.12.2006 frå Sjøtroll Havbruk AS. 

E-post datert 17.01.2007 frå Dalseide Shipping Services AS.

Bakgrunn:

Frå Fiskeridirektoratet Region Vest har Austevoll kommune fått tilsendt for uttale søknad frå Dalseide Shipping Services AS om løyve til oppdrett av torsk på ny lokalitet Rambjørsneset  i Austevoll kommune med ei maksimal tillat biomasse (MTB) på 1.560 tonn (to konsesjonar).

Det vert elles vist til vedlagte søknad med vedlegg.  
Vurdering:

Kommunen skal gje uttale etter §5 nr. 3 i lov om oppdrett av fisk og skalldyr, der det m.a. står følgjande:

Tillatelse skal ikke gis dersom anlegget


(3) har en klart uheldig plassering i forhold til omkringliggende miljø

            eller lovleg ferdsel eller annen utnytting av området.
Søknad har lagt til offentleg gjennomsyn på kommunehuset i 4 veker.  Utlegginga har vore kunngjort av søkjar på vanleg måte.  
Frå Sjøtroll Havbruk AS har vi motteke følgjande uttale:

”Viser til søknad vedr. to nye konsesjonar og MTB på 1560 tonn for oppdrett av torsk på 

 lokaliteten Rambjørsneset, søkt av Dalseide Shipping Services AS.

 Sjøtroll Havbruk AS vil informera om at vi har i lengre tid (sidan medio juli) arbeidet med  

 eit utkast til søknad om lokalitet ved Apalvika like vest av Rambjørsneset.  Sjå vedlagte  

 kart.  Vi har vert i kontakt med Fiskeridirektoratet Region Vest og Dalseide Shipping 

 Services AS vedr. våre planar.”

Austevoll kommune gjev uttale til konsesjonssøknader, Fiskeridirektoratet avgjer søknadane.  Kommunen tar difor ikkje stilling til uttale frå Sjøtroll Havbruk AS, men brevet vil bli lagt ved uttale frå kommunen.  For ordens skuld er kopi av brevet sendt Dalseide Shipping Services AS.  Dalseide Shipping Services AS har kommentert brevet 17.01.2007, sjå vedlegg.

Miljøansvarleg i Austevoll kommune har ikkje merknader til søknaden.

Det omsøkte anlegget er lokalisert til akvakulturområde i sjø i samsvar med kommuneplanen.

Til slutt vil rådmannen gjera merksam på at ei positiv tilråding frå Austevoll kommune si side ikkje fritek søkjar frå å søkja om løyve eller godkjenning etter anna lovverk, t.d. eventuelt byggjeløyve etter plan- og bygningslov.

SAKSFRAMLEGG.

Sakshandsamar: 
Astrid Norunn Fagerbakke
Arkiv: U43  

Arkivsaksnr.:
02/01031



VESTSTAR AS - UTVIDING AV LOK. NAVEIDE H-F-1,5,13, H-T-15,18

H-AV-19,20 SAMT MINDRE JUSTERING AV LOKALITETEN.

Saksnr :
Utval:
Møtedato.

0010/07
Formannskapet
25.01.2007

Rådmannen si tilråding:

Austevoll kommune har vurdert søknad frå Veststar AS om løyve til utviding og justering av lokalitet Naveide i Austevoll kommune frå ei maksimal tillat biomasse (MTB) på 2.340 tonn til 3.120 tonn.

Austevoll kommune kan ikkje sjå at den omsøkte utvidinga vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Anlegget er lokalisert til eit akvakulturområde i sjø i samsvar med kommuneplanen.  
Saksdok :

Brev av 16.11.2006 frå Fiskeridirektoratet Region Vest.  
Bakgrunn:

Frå Fiskeridirektoratet Region Vest har Austevoll kommune fått tilsendt for uttale søknad frå Vestar AS om løyve til utviding og justering av lokalitet Naveide frå ei maksimal tillatt biomasse (MTB) på 2.340 tonn til 3.120 tonn.

Det vert elles vist til vedlagte søknad med vedlegg.  
Vurdering:

Kommunen skal gje uttale etter §5 nr. 3 i lov om oppdrett av fisk og skalldyr, der det m.a. står følgjande:

Tillatelse skal ikke gis dersom anlegget


(3) har en klart uheldig plassering i forhold til omkringliggende miljø

            eller lovleg ferdsel eller annen utnytting av området.
Søknad har lagt til offentleg gjennomsyn på kommunehuset i 4 veker.  Utlegginga har vore kunngjort av søkjar på vanleg måte.  
Det er ikkje komen inn merknader i samband med utlegginga.

Miljøansvarleg i Austevoll kommune har ikke merknader til søknaden.

Det omsøkte anlegget er lokalisert til akvakulturområde i sjø i samsvar med kommuneplanen.

Til slutt vil rådmannen gjera merksam på at ei positiv tilråding frå Austevoll kommune si side ikkje fritek søkjar frå å søkja om løyve eller godkjenning etter anna lovverk, t.d. eventuelt byggjeløyve etter plan- og bygningslov.

SAKSFRAMLEGG.

Sakshandsamar: 
Karl Johan Haugland
Arkiv: L10  

Arkivsaksnr.:
07/00035



STOREBØ SENTRUM - STADUTVIKLING

Saksnr :
Utval:
Møtedato.

0011/07
Formannskapet
25.01.2007

Rådmannen si tilråding:

Austevoll formannskap opprettar prosjektgruppe som skal arbeida for betringa av dei fysiske og estetiske kvalitetane i Storebø sentrum.

Gruppa får slik samansetjing:

Knut Kalvenes, prosjektleiar

Målfrid Bjånesøy, leiar Storebø Vel.

Jane Stangeland, formannskapsmedlem

Karl Johan Haugland, skule- og kultursjef

Bjørn Wefring, sekretær for gruppa  
Saksdok :

Skriv datert 17.januar frå Knut K Kalvenes  
Bakgrunn:

  
Vurdering:

I fleire omgangar og over mange år har grupper utarbeidd planar for Storebø sentrum.

Ein av planane er Plan for tusenårsstaden.  Denne planen vonar ein kan gjerast ferdig og bør vera eit greitt utgangspunkt for eit prosjekt.

Vidare er det interesse for å arbeida vidare med området rundt Setnrumsbygg og andre område i Storebø sentrum.

Gjennom planlegging og oppfylgjing vil ein freista auka den estetiske kvaliteten av sentrum

  
SAKSFRAMLEGG.

Sakshandsamar: 
Eivind Suphammer
Arkiv: 610  

Arkivsaksnr.:
02/01737



GNR. 43 BNR. 88 STOREBØ. UTVIDING AV STOREBØ GRAVPLASS

Saksnr :
Utval:
Møtedato.

0147/02
Formannskapet
07.11.2002

0023/04
Formannskapet
17.02.2004

0040/04
Kommunestyret
30.03.2004

0023/04
Eldreråd
30.06.2004

0006/05
Eldreråd
15.04.2005

0010/05
Eldreråd
27.09.2005

0012/07
Formannskapet
25.01.2007

Rådmannen si tilråding:

1. Kommunestyret vedtek utviding av Storebø gravplass, i samsvar med utarbeida  andbodsbeskrivelse frå Smedsvig Landskapsarkitekter AS, dat april 2006, med plass til 120 doble graver - 1. byggetrinn.

2. Kommunestyret vedtek at arbeid med utviding av Storebø gravplass vert gjeve til Ready Maskin AS, som rimelegaste tilbydar - 1. byggetrinn.

3. Kommunestyret gjev rådmannen fullmakt til å forhandle med grunneigarar vedkomande grunnavståing og kostnader i samband med dette.

4. Kommunestyret gjev rådmannen fullmakt til å sette ned ei arbeids,- prosjektgruppe i samband med byggetrinn 1.  
    

Saksdok :

1. Utsnitt av sentrumsplan – Storebø gravplass.

2. Utsnitt av sentrumsplan – O5 Austevoll kyrkje/ gravplass, FO 4 Park, O8 Kyrkjelydshus.

3. Utskrift av møteboka for Austevoll sokneråd, motteke 17.11.06.

4. Brev frå Storebø Vel, motteke 27.11.06

5. Vedtak i kommunestyret sak 0117/06, møtedato 14.12.2006. 

6. Brev frå Kyrkjeverje dat 19.12.06.

7. Teikning av utvidinga av Storebø gravplass.  
Bakgrunn:

Som kjent er gravplassar ved Austevoll kyrkjegard i ferd med å ta slutt og det haster med å leggje til rette for nye graver.

I møte 19.04.06 godkjende Austevoll sokneråd plan frå april 2004  for utviding av Storebø gravplass, planen vart utarbeida av Smedsvig Landskapsarkitekter AS, med plass til 360 doble graver.

I same møte godkjende Austevoll sokneråd endra anbodsbeskrivelse for utviding av Storebø gravplass i 3 byggetrinn frå same arkitektfirma med anbodsbeskrivelse dat. april 2006, med plass til 120 doble graver.

Kommunestyret gjorde følgjande vetak den 14.12.06:

”Austevoll kommunestyre ber om til neste møte å få endeleg sak om utbygging av gravplass på Storebø der alle alternativ for å dekke behovet vert vurdert.”

I denne samanheng bad rådmann,  kyrkjeverje om ei utgreiing i samband med vedtaket.

Kort om utgreiinga dat 19.12.06 (ligg ved saka i fulltekst) frå kyrkjeverje.

Austevoll sokneråd handsama sak vedkomande behov for gravplassar i 1996,- bruk av det gamle kyrkjegardsfeltet nord for kyrkja, (-dette feltet er straks fullt-). For å få avklart vidare utbygging av gravplass på Storebø vedtok soknerådet vidare nytte areal mellom kyrkja og der den gamle prestegardsløa stod, (-der kyrkjelydshuset i dag er innteikna på godkjend reguleringsplan for sentrum).

Etter vedtaket i soknerådet vart gjort kjent vart det halde møte i regi av Storebø Vel med ynskje om at Storebø sentrum ikkje burde dominerast av gravplass. Storebø barneskule var også i mot planane.

Grunna det sterke engasjementet som var mot utviding av Austevoll kyrkjegard mot aust, har soknerådet sidan 2003 arbeida med utviding av Storebø gravplass. Planar for Storebø gravplass er utarbeida og godkjent av kyrkjegardskonsulent i departementet.

Arbeidet med Storebø gravplass har også vore ute på anbod.

Skriv motteke 27.11.06 frå  Storebø Vel m/ underskifter, (skriv ligg ved saka i fulltekst,-  med om lag 650 underskrifter, disse ligg ikkje med i saka).

Utsnitt av sentrumsplan – Storebø gravplass, samt utsnitt av sentrumsplan – O5 Austevoll kyrkje/ gravplass, FO 4 Park, O8 Kyrkjelydshus, ligg ved saka.

Tilrettelegging for gravplassar er iflg. sentrumsplanen vedteke som ei utviding av Storebø gravplass.

Området aust for kyrkja er iflg. sentrumsplanen vedteke som park og kyrkjelydshus med meir, vidare er område eit ”nærområde” til Storebø barneskule. 

Dersom opparbeiding av gravplassar skal skje andre stadar innafor sentrumsplanen enn det som er vedteke i planen, så vil dette føre til at ein lyt føreta regleringsendring. Dersom opparbeiding skal skje utanom sentrumsplanen så lyt ein utarbeida reguleringsplan for området. Dette fører vidare til ”ny” godkjenning frå departementet,-  anbodsbeskrivelse,- tildeling av arbeidet. Slik administrasjonen ser det så vil dette taka tid og videre fører dette med seg kostnader. 

Føremålet med sentrumsplanen var å ha eit høvelig verkty i den vidare utviklinga av kommunesenteret. Planen skal verna om dei eksisterande kvalitetane på Storebø i form av bygningar og kulturlanskap og kontakt med sjøen. Storebø skal vera ein god stad å bu i og ein god stad å vitja. 

Med tanke på føremålet med sentrumsplanen, så fører utgreiinga frå kyrkjeverje og vidare skrivet frå Storebø Vel, disse føyer seg inn som eit godt bidrag til føremålet.

Oppstart av arbeidet mars/ april 2007, etter samtale med Ready Maskin AS.

Ferdigstilling av arbeidet (klar til bruk) mai 2008, etter samtale med Ready Maskin AS.

Fakturering / utbetaling til Ready Maskin AS i år 2007, kr. 800.000,- eks mva. kr. 1.000.000,- inkl mva, etter samtale med Ready Maskinstasjon AS, resten i år 2008.

Andre kostnader i året 2007, arealkjøp, utarbeiding av byggesak og uforutsatt.

Rådmannen inngår kontrakt og det vert utarbeida fakturering-, samt framdriftsplan med føretaket Ready Maskin AS før oppstart av arbeidet.

Tilbod dat. 31.10.06.

 
 kr. 3.598.140,- eks. mva
kr. 4.497.675,- inkl mva.

Løns- og prisstigning dat. 31.10.06. 
 kr.      48.000,- eks. mva
kr.      60.000,- inkl mva.

Tilbod utarbeiding byggesak

 kr.       15.000,- eks mva
kr.      18.750,- inkl mva.

Stipulat anna (uforusatt)

 kr.     100.000,- eks mva
kr     125.000,- inkl mva.

Totalt




 kr. 3.761.140,-  eks mva 
kr. 4.701.425,- inkl mva.

Vedtekne økonomirammer for gravplassar.

År 2007

kr. 1.500.000,-

År 2008

kr. 3.000.000,-

Totalt


kr. 4.500.000,-

Administrasjonen har vert i ”første” kontakt med grunneigarar i området, administrasjonen arbeider vidare med grunnavståing og kostnader i samband med dette.

Rådmannen oppnevner arbeids,-/ prosjektgruppe for utvidinga av Storebø gravplass, 1-2 representantar frå kommunen og vidare 1-2 representantar frå kyrkja.

Vurdering:

Med vising til vedteken sentrumsplan for Storebø, samt arealdelen til kommuneplanen, vidare utgreiinga frå kyrkjeverje og elles til skriv frå Storebø Vel, samt tidlegare uttale frå Storebø barneskule og vidare med  vising til bakgrunn for saka, rår rådmannen til at utviding av gravplass på Storebø blir gjort i samsvar med Austevoll sokneråd sin plan.
SAKSFRAMLEGG.

Sakshandsamar: 
Helge Andre Njåstad
Arkiv: 113  

Arkivsaksnr.:
06/01172



FISKERIHAMN - INNSPEL TIL NASJONAL TRANSPORTPLAN

2010 - 2019

Saksnr :
Utval:
Møtedato.

0013/07
Formannskapet
25.01.2007

Rådmannen si tilråding:

Austevoll kommunestyre viser til at hamneprosjektet på Rabben / Salthella vil styrkje næringslivet og leggja til rette for ny aktivitet. Kommunestyret ber om at prosjektet vert tatt med i NTP 2010 – 2019 som fiskerihamneprosjekt finansiert av staten.   
Saksdok :

Brev frå Hordaland fylkeskommune

Brev til Hordaland fylkeskommune

Brev til Samarbeidsrådet for Sunnhordland

Presentasjon heldt av ordførar på prosessmøte i fylkeskommunen  
Bakgrunn:

Kystverket har ansvar for statlege midlar til mellom anna fiskerihamnar. Store prosjekt der staten går inn med 100% vert prioritert i Nasjonal Transportplan NTP samanheng. Austevoll kommune og Hordaland fylkeskommune har etter ordføraren sitt syn ikkje vore aktive nok når det gjeld å spele inn prosjekt frå Hordaland noko også tildelingane ved dei siste høvene viser.

Austevoll kommune tok difor tidleg initiativ overfor Hordaland fylkeskommune at det måtte gjerast ein grundig prosess ved neste høve for å posisjonere våre prosjekt i denne samanheng.

Fylkeskommunen har fylgd dette opp og arbeidd godt for å kunne fremme prosjekt frå Hordaland i NTP-prosessen. Fylkeskommunen tek sikte på å gje innspel frå Hordaland i fylkestinget mars 2007.

Kommunane er bedt om å gje innspel på aktuelle prosjekt og gjerne også med lokal politisk forankring.

Ordføraren legg difor fram sak til Formannskap og Kommunestyret med framlegg om å politisk forankre at hamneprosjektet Rabben / Salthella vert spelt inn som prosjekt i NTP.  
Vurdering:

Det er viktig for Austevoll som ein av landets største maritime kommunar å arbeida for infrastruktur som hamnar for å styrke eksisterande næringsliv og leggja til rette for nye aktiviteter og møta utfordringane til bedriftene som treng større areal osv.

Hamneprosjektet Rabben / Salthella er eit prosjekt som har vore på planteikningane lenge og er med i kommuneplan og reguleringsplanar for området.

Hamna vil med moloane vera stor og kunne ta i mot langt fleire fartøy enn i dag. Tanken er at hamna både skal fungere som liggekai for båtar og som base for tenester til flåten.

Fylkeskommunen ber om lokalpolitisk forankring og ordføraren legg difor fram saka for formannskap og kommunestyret med tilråding å gje positiv uttale om at prosjektet vert omtalt i NTP.  
SAKSFRAMLEGG.

Sakshandsamar: 
Rolf E Nøstdal
Arkiv: 614 &46 

Arkivsaksnr.:
07/00081

Unntatt offentlig ofl §5 Ofl §5

MARSTEIN FYR - ANBOD REPARASJONSARBEID

Saksnr :
Utval:
Møtedato.

0014/07
Formannskapet
25.01.2007

Rådmannen si tilråding:

Saka vert lagt fram for formannskapet utan tilråding.  
Saksdok :

Anbodsopning 10.01.07, liste over innkomne anbod frå PlanConsult AS datert 16.01.2007.

Reparasjonsarbeid Marstein fyr, anleggsdel 1.

Bakgrunn

Interimstyret har nytta PlanConsult AS i arbeidet med arbodsrunde for reparasjonsarbeidene ved Marstein Fyr. Frist for ferdigstillelse er sett til 15. juni 2007. Anbodsopninga var i Plan Consult AS sine lokaler mandag 15. januar 2007. 

Innkomne anbod: 









Totalt

Coating Service AS




kr.  2.174.631,25   inkl. mva.

Byggeselskapet AS




kr.  2.247.644
         ”        ”

Helldal AS





kr.  2.678.162
         ”        ”

Vassnes kai og anlegg AS



kr.  2.785.112,50     ”        ”

Kommunestyret har i budsjett 2007 satt av kr. 3.5 mill til investering i Marstein Fyr.

Vurdering

Tilboda er i den storleiken ein kunne rekne med og ein kan tilrå å setje i gong arbeidet. Det må forhandlast fram ei avtale med den som får oppdraget.

Interimstyret handsamer saka i møte 23. januar 2007 og vil koma med eit framlegg til formannskapet på vidare framdrift.

Med omsyn til at det skal føretakast forhandlinger med selskapa er denne saka unnateke offentleg innsyn.

Interimstyret skal ha møte med gjennomgong av dei ulike anboda, og vil koma attende med tilråding til formannskapsmøte 25. januar.   Rådmannen legg saka fram utan tilråding.
